
Lan Harremanen Kontseiluaren informazio-planaren parte da
seihilekoko txosten hau, 2023ko urtarrila-ekaina aldiari
dagokiona. EAEko egoera sozioekonomikoa aztertzea du
helburu, eta enpleguaren bilakaera eta negoziazio kolektiboa
dira ardatz nagusiak.

2023ko iraila



GRLILHK

1. TESTUINGURU EKONOMIKOA 4

2.NEGOZIAZIO KOLEXTIBOA, GATAZKAK ETA ENPLEGU

UYL 3T g 313 ] ——— d
2.1-NEGOZIAZIO KOLEKTIBOAREN BILAKAERA §
2.2- 2022RAKO0 HITZARTUTAKO SOLDATA IGOERAK 10
2.3- HITZARMEN KOLEKTIBOEN INAPLIKAZIOAK EAE-N 13
2.4-GREBAK 15
2.5-PRECO-N AURKEZTUTAKO GATAZKAK 16
2.6- ENPLEGU-ERREGULAZIOKO ESPEDIENTEAK 18

3.ENPLEGUR ETA KONTRATAZIOA ...c..coooeeeeeeeeemessssemsssssnns 20
3.1 JANINARAZITAKO KONTRATAZIOAREN BILAKAERA 20
3.2- GIZARTE SEGURANTZAKO AFILIAZIOAREN BILAKAERA ... 22

3.3- LANGABEZIA TASA ETA ERREGISTRATUTAKO LANGABEZIA. .............. 26



1. TESTUINGURU EKONOMIKOA

Eustatek uztailaren 17an argitaratu zuen aurrerapenaren
arabera, 2023ko bigarren hiruhilekoan % 1,6ko urte arteko
hazkundea izan zuen BPGak EAEn. Aldi berean, Europako
ekonomien hazkundea murriztu egin zen, inflazio-tasak
altuak ziren eta interes-tasek gora egin zuten.

Nolanahi ere, enplegu-datuak positiboak izan zirela
nabarmendu behar da. Gure erkidegoan milioi bat
pertsonatik gorakoa izan zen afiliatuen kopurua, eta
langabezia-tasa % 7,4koa izan zen bigarren hiruhilekoan.

Eusko Jaurlaritzako Ekonomia eta Plangintza
Zuzendaritzaren ekaineko aurreikuspenen arabera, EAEko
ekonomia % 1,6 haziko da 2023an eta % 2,1 2024an. Bi urte
horietan, hurrenez hurren, enplegua % 1,1 eta % 1,6 haziko
dela aurreikusten dute.

Edonola ere, mundu osoko ekonomiak hazkunde apala izan
zuen eta, testuinguru horretan, oraindik ere ikusteko dago
kontsumoan, inbertsioan eta enpleguan zer eragin izango
duen banku zentral nagusiek pizgarriak kendu izanak eta
interes-tasak igo izanak. Zalantza horri Ukrainako gerraren
ondorioek eragindako ziurgabetasuna gehitu behar zaio,
eta hazten jarraitzen duen azpiko inflazioak eragiten duena
ere bai.

2. NEGOZIAZIO KOLEKTIBOA, LANEKO
GATAZKAK ETA ENPLEGUA
ERREGULATZEKO ESPEDIENTEAK

NEGOZIAZIO KOLEKTIBOA
2.1- NEGOZIAZIO KOLEKTIBOAREN BILAKAERA

2023ko lehenengo seihilekoaren amaieran EAEko langileen
% 52,9k eguneratuta zituzten haien hitzarmenak (indarraldi
betean), % 40,9k luzapen-egoeran zituzten, eta langileen

% 6,2k bakarrik zituzten hitzarmenak indargabetuta. Hala,
2012ko lan-erreforma onartuz geroztiko balantzerik onena
izan zuen hitzarmen kolektiboak ekainaren amaieran.

1. GRAFIKOA.
EAE-KO LANGILEEN BANAKETA, EHUNEKOTAN, HITZARMENAREN

Negoziazioen erritmoa oso bizia izan zen lehenengo sei
hilabeteetan, aurreko ekitaldietan baino askoz ere biziagoa.
Hala, langileen % 25,9ri estaldura ematen dieten hitzarmenak
lortu ziren urtarrila-ekaina aldian.

! Indarrean dauden hitzarmenak: Negoziatzaileek adostutako aplikazio-aldi arruntaren
barruan dauden hitzarmenak.

Indarraldi luzatua duten hitzarmenak: Aplikazio-aldi arrunta amaitu ondoren luzapen-
egoeran edo aurreraeragin-egoeran dauden hitzarmenak.

Indargabetutako hitzarmenak: Salatu ondoren eta aurreraeragin-aldi legal edo
konbentzionalaren ondoren indarraldia galdu duten hitzarmenak, estaldura ematen dion
goragoko mailako hitzarmenik ez dagoenean.

Horri guztiari esker, soldatapeko langile askok haien lan-
baldintzak eguneratu zituzten, inflazioaren igoerak eta
interes-tasen hazkundeak markatutako testuinguru
ekonomiko batean.

Hitzarmenak indargabetuta zituzten langileen ehunekoa
nabarmen murriztu zen, batez ere, Gipuzkoako Ostalaritza
Hitzarmenean lortutako akordioari esker. Hura sinatzeari
esker, seihilekoaren amaieran langileen % 6,2k (37.847
pertsona) bakarrik zuten hitzarmena indargabetuta eta
estaldurarik gabe.

2. GRAFIKOA.
EAE-KO LANGILEEN BANAKETA, EHUNEKOTAN, HITZARMENAREN
INDARRALDIAREN ARABERA (SEKTOREA/ENPRESA)

mIndargabetutako hitzarmenak mIndargabetutako hitzarmenak
mIndarraldi luzatuarekin mIndarraldi luzatuarekin

mEkitaldiaren hasieran indarraldi arruntean zeudenak m Ekitaldiaren hasieran indarraldi arruntean zeudenak

Eremu funtzionalen (sektorea/enpresa) araberako analisiaren
arabera, urteko lehen erdian zehar 28 sektore-hitzarmen
erregistratu zituzten eta horiek ia 130.000 pertsonari eman
zien estaldura. Era berean, 159 enpresa-hitzarmen sinatu
zituzten, 21.000 pertsonari baino gehiagori eragiten ziotenak.

Negoziazio kolektiboak, batez ere, sektore-hitzarmenen
kasuan egin zuen aurrera. Izan ere, sektore-hitzarmenak
dituzten langileen % 30ek haien hitzarmenak berritu dituzte
2023an; enpresa-hitzarmenen kasuan, langileen % 13,5¢k.
Seihilekoaren amaieran, sektore-hitzarmenen eraginpeko
pertsonen % 54,3k eguneratuta zituzten haien hitzarmenak.

Enpresa-hitzarmenen eraginpeko langileen kasuan, berriz,
% 48,5ek zituzten hitzarmenak indarrean (indarraldi betean).

Lurralde-eremuaren arabera (EAE/Estatua), gure
erkidegoaren barruan 140 hitzarmen (14 sektorekoak eta 126
enpresakoak) erregistratu ziren, 133.606 pertsonari estaldura
eman zietenak. Estatuan, berriz, EAEn eragina zuten 47
hitzarmen erregistratu zituzten (33 enpresakoak eta 14
sektorekoak), 37.101 pertsonari eragin zietenak.

3. GRAFIKOA.
EAE-KO LANGILEEN BANAKETA, EHUNEKOTAN, HITZARMENAREN
INDARRALDIAREN ARABERA (EAE/ESTATUA) (1)

mIndarraldi luzatuarekin mIndarraldi luzatuarekin
mIndarrean, urte horretan berrituak mIndarrean, urte horretan berrituak

(1) EAE: EAEn negoziatutako hitzarmenak.
Estatua: EAEn eragina duten estatu-mailako hitzarmenak.

Nahiz eta hilabete hauetan zehar gure erkidegoan negoziazio
kolektiboaren aurrerapen maila zerbait handiagoa izan den
(seihilekoaren amaieran, EAEn negoziatutako hitzarmenen
eraginpeko langileen % 50,3k zituzten haien baldintzak
eguneratuta), gure Erkidegoan eragina duten estatu-mailako
hitzarmenak bakarrik aintzat hartuta, ehuneko hori % 59,2koa
zen, eremu horretako abiapuntua hobea zelako; izan ere,
2023aren hasieran, langileen % 34,5ek negoziatuta zituzten
jada haien akordioak.



Lurralde-eremuen araberako analisiak erakusten duenez,
aurrerapen handienak, batez ere, Gipuzkoan izan ziren
ekitaldiaren hasieratik, segidan datozelarik Bizkaikoak eta
EAEn eragina duten estatu-mailakoak.

2023ko lehenengo sei hilabeteetan zehar 6 sektore-hitzarmen
eta 45 enpresa-hitzarmen sinatu zituzten Gipuzkoan. Horiek,
denen artean, 57.000 pertsonari baino gehiagori eman zieten
estaldura. Sinatutako sektore-hitzarmenen barruan, honakoak
nabarmendu behar dira: Industria Siderometalurgikoaren
Hitzarmena, ia 30.000 soldatapeko langileri eragiten diena;
Sukaldaritzakoa, ia 11.000 langileri eragiten diena; eta
Elikaduraren Industria eta Merkataritzakoa, 6.000 pertsonari
baino gehiagori eragiten diena. Horren guztiaren ondorioz,
urtearen hasieran Gipuzkoako langileen % 14,1ek zituzten
eguneratuta haien hitzarmenak eta, lehenengo seihilekoaren
amaieran, % 57,4k.

Bizkaian 3 sektore-hitzarmen erregistratu zituzten aldi
berean: Industria siderometalurgikoarena, Etxez-etxeko
laguntzari dagokiona eta Merkantzien errepide bidezko
garraioarena; horiek ia 40.000 pertsonari ematen diete
estaldura. Eta 49 enpresa-hitzarmen ere erregistratu zituzten,
eraginpeko 7.000 langile baino gehiago zituztenak. Hala,
hitzarmenak eguneratuta zituzten langileen ehunekoa

% 24,2koa zen urte hasieran, eta % 48,3koa ekainaren
amaieran.

EAEn eragina zuten estatu-mailako 14 sektore-hitzarmen
erregistratu zituzten, ia 33.000 pertsonari estaldura ematen
zietenak, eta 33 enpresa-hitzarmen, 4.000 langileri baino
zerbait gehiagori estaldura ematen zietenak. Duten garrantzia
dela eta, honakoak nabarmentzen dira: Ingeniaritza eta
azterlanen bulego teknikoak (ia 19.000 pertsona), Saltoki
handiak (ia 7.000 pertsona) eta Desgaitasuna duten pertsonen
arretarako zentroak eta zerbitzuak (2.000 baino gehiago).
Denak kontuan hartuta, ekainaren amaieran langileen % 59,2k
eguneratuta zituzten haien hitzarmenak (urte hasieran

% 34,5€ek).

EAEko gainerako lurralde-eremuetan aurrerapenak
txikiagoak izan ziren.

Arabako lurralde historikoan 2 sektore-hitzarmen sinatu
zituzten: Ardoaren industria eta salerosketakoa eta Esku-
hartze sozialekoa; horien eraginpekoak dira 2.500 langile.
Gainera, 29 enpresa-hitzarmen sinatu zituzten, 3.094
soldatapeko langile babesten zituztenak. Ondorioz,
hitzarmenak eguneratuta zituzten langileen ehunekoa

% 49,8tik % 58,2ra igo zen.

4. GRAFIKOA.
NEGOZIAZIO KOLEKTIBOAREN BILAKAERA 2023AN, EAE-KO LURRALDE EREMUEN
ARABERA

ARABA

BIZKAIA

——

GIPUZKOA

——)

LURRALDE
ARTEKOA, EAE

———

ESTATU
MAILAKOAK,
EAE-N

2023/01/01eko datuak 2023/06/30eko datuak

m Hitzarmenak indargabetuta dituzten eta babesten dituen goragoko
beste hitzarmenik ez duten langileen ehunekoa

m Hitzarmenak luzatuta eta berritzeko zain dituzten langileen ehunekoa

m Hitzarmenak indarrean dituzten langileen ehunekoa

Azkenik, lurralde arteko eremuan langileen % 17,4k zuten
hitzarmena eguneratuta urtearen hasieran, eta % 26,5ek
ekainaren amaieran. 3 sektore-hitzarmen eta 3 enpresa-
hitzarmen sinatu zituzten, eta denen artean 4.000 pertsonari
baino zerbait gehiagori eman zieten estaldura.

2.2- 2023RAKO HITZARTUTAKO SOLDATA IGOERAK

2.2.1.- Indarrean dauden hitzarmenetan adostutako
soldata-igoerak

Lehenengo seihilekoaren amaieran, gure erkidegoan indarrean
zeuden hitzarmen kolektiboetan % 4,06ko soldata-igoera
adostu zuten 2023rako, batez beste?.

Nabarmendu beharrekoa da igoera horrek, gutxi gorabehera,
320.806 pertsonari eragin ziela, langileen % 52,9ri. Izan ere,
gainerako % 47,1ek, ia 286.000 pertsonak, luzapen-egoeran
edo indargabetuta zituzten hitzarmenak, aurreko atalean
aipatu dugun moduan.

Dena den, badira alde batzuk negoziazio eremu bakoitzean
adostutako soldata-igoeren artean.

5. GRAFIKOA.
EAE*. SOLDATA-IGOEREN %6, 2023AN INDARREAN DAUDEN HITZARMENETAN
(2023 KO0 EKAINAREN 30OEKO DATUAK)

EAEn negoziatutako hitzarmenak EAEn eragina duten estatu-
mailako hitzarmenak

Enpresakoak Sektorekoak
% 4,14 % 4,55
(52.064 langile) (165.996 langile)

Enpresakoak Sektorekoak
% 3,46 % 3,15
(21.430 langile) (81.316 langile)

Estatu-mailakoak,
EAEn eragina
dutenak (guztira)
% 3,19

EAEn negoziatuak,

guztira
% 4,46

Soldata-igoera

EAEn, guztira
% 4,06

*EAEn negoziatutako hitzarmenetako eta EAEn eragina duten estatu mailako hitzarmenetako soldata-igoerak 2023ko ekainaren
30eko datuak

Lurralde-eremuaren (EAE/Estatua) araberako analisiak
erakusten duenez, EAEn negoziatutako hitzarmenetako batez

2 Hitzartutako batez besteko igoera honela kalkulatzen da: hitzarmenean
adostutako soldata-igoera, hitzarmen bakoitzaren eraginpeko langile-kopuruaz
haztatuta.

10

besteko igoera (% 4,46) handiagoa izan zen EAEn eragina
duten estatu-mailako hitzarmenetan adostutakoa baino
(% 3,19).

Gure erkidegoaren barruan negoziatutako hitzarmenen
artean, sektore-hitzarmenetan adostutako soldata-igoerak
(% 4,55) apur bat handiagoak izan ziren enpresa-
hitzarmenetan (% 4,14) adostutakoak baino. Estatu-mailan,
berriz, aurkakoa gertatu zen, hau da, indarrean zeuden
enpresa-hitzarmenetako soldata-igoerak (% 3,46) apur bat
handiagoak izan ziren sektore-hitzarmenetan adostutakoak
baino (% 3,15).

Bestalde, eremu funtzionalak (enpresa/sektorea) aztertuz
gero, ondorengo taulan azaltzen denez, desberdintasun gutxi
daude. Zehazki, % 4,00 enpresa-hitzarmenak dira, eta % 4,07
sektore-hitzarmenak.

1. TAULA.
EAE* 2023 AN INDARREAN DAUVUDEN HITZARMENETAKO SOLDATA-
IGOEREN %6 (2023 KO0 EKAINAREN 3OEKO DATUAK)

EAENn Estatu-mailakoak, GUZTIRA
negoziatutakoak EAEn eragina dutenak
Enpresa % 4,14 % 3,46 % 4,00
Sektorea % 4,55 % 3,15 % 4,07
Guztira % 4,46 % 3,19 % 4,06

*EAEn negoziatutako hitzarmenetako eta EAEn eragina duten estatu-mailako hitzarmenetako soldata-igoerak 2023ko ekainaren 30eko datuak

2.2.2.- 2023an erregistratutako hitzarmenetan
adostutako soldata-igoerak

2023an erregistratutako hitzarmenetako soldata-igoerak
aztertuta, sinatzen diren hitzarmen berrien joera zein den
jakin dezakegu.

2023ko ekainera arte erregistratutako hitzarmenetan
adostutako batez besteko igoera % 4,67koa izan zen. 2023an
erregistratutako eta EAEn negoziatutako hitzarmenen kasuan,
igoera ia % 5ekoa izan zen (% 4,92). EAEn eragina duten
estatu-mailako hitzarmenetan, berriz, igoera % 3,82koa izan
zen.

11

6. GRAFIKOA.

EAE* 2023 AN ERREGISTRATUTAKO HITZARMENETAKO SOLDATA-
IGOEREN %6 (2023KO0 EKAINAREN 30OEKO DATUAK)

EAEn negoziatutako hitzarmenak

Enpresakoak Sektorekoak
% 5,31 % 4,86
(17.160 langile) (96.446 langile)

EAEn negoziatuak,
guztira
% 4,92

EAEn eragina duten estatu-
mailako hitzarmenak

Enpresakoak Sektorekoak
% 4,33 % 3,77
(4.202 langile) (32.899 langile)

Estatu-mailakoak,
EAEn eragina
dutenak (guztira)
% 3,82

Soldata-igoera
EAEn, guztira
% 4,67

*EAEn negoziatutako hitzarmenetako eta EAEn eragina duten estatu-mailako hitzarmenetako soldata-igoerak 2023ko ekainaren 30eko datuak

Eremu funtzionalen (enpresa/sektorea) arabera, enpresa-
hitzarmenen kasuan % 5etik gorakoa izan zen igoera (% 5,16);
sektore-hitzarmenetan, berriz, % 4,60koa.

2. TAULA.
EAE* 2023AN ERREGISTRATUTAKO HITZARMENETAKO SOLDATA-

IGOEREN %6 (2023KO0 EKAINAREN 30OEKO DATUAK)

EAENn Estatu-mailakoak, GUZTIRA
negoziatutakoak EAEn eragina dutenak
Enpresa % 5,31 % 4,33 % 5,16
Sektorea % 4,86 % 3,77 % 4,60
Guztira % 4,92 % 3,82 % 4,67

*EAEn negoziatutako hitzarmenetako eta EAEn eragina duten estatu-mailako hitzarmenetako soldata-igoerak 2023ko ekainaren

30eko datuak

2.3- HITZARMEN KOLEKTIBOEN INAPLIKAZIOAK® EAE-N

Hitzarmen Kolektiboen Erregistroan® eskuragarri dagoen
informazioaren arabera, 2023ko lehenengo seihilekoan 8
inaplikazio ezarri ziren EAEn, eta horiek 90 pertsonari eragin
zieten.

Aurreko urteko aldi berarekin alderatuta, inaplikazio kopurua
% 52,9 murriztu zen (2022an 17 inaplikazio) eta eraginpeko
langileen kopurua % 38 jaitsi zen (2022an 145 pertsona).

EAEko Lan Agintaritzaren aurrean aurkeztutako inaplikazio
guztietan alderdien arteko adostasuna zegoen.

7 inaplikaziotan kontsulta-epean lortu zuten akordioa.
Inaplikazioetako batean, ordea, hitzarmenaren batzorde
paritarioan eskuratu zuten adostasuna.

Halaber, aurreko sei urteetan bezala, 2023an ere ez zioten
inaplikazio-eskaerarik aurkeztu ORPRICCETri, Estatutuaren
araberako Hitzarmen Kolektiboak ez Aplikatzeko Prozedurak
Ebazteko Organoari.

Estatuan, 355 inaplikazio aurkeztu zituzten 2023ko lehen
seihilekoan, 2022an baino 47 gehiago. Hortaz, inaplikazio-
kopurua % 15,3 hazi zen aurreko urteko aldi berarekin
alderatuta. Eraginpeko pertsonen kopurua % 29,5 hazi zen
(2022an 11.941 eta 2023an 15.459).

Estatuan aurkeztutako inaplikazioen % 92,4tan kontsulta-
epean eskuratu zuten akordioa; % 5,1ean hitzarmenaren
batzorde paritarioan eskuratu zuten adostasuna; eta
inaplikazioen % 2,2an bitartekaritza edo laudo bidez eskuratu
zuten akordioa, borondatezko prozedura baten baitan.
Eskaera bakar bat (guztizkoaren % 0,3) ebatzi zuen hiru
alderdiko organo batek.

% Langileen Estatutuko 82.3. artikuluak baimendu egiten du aplikatzekoa den hitzarmen
kolektiboan aurreikusitako lan-baldintza jakin batzuk enpresan ez aplikatzea, arrazoi
ekonomikoak, arrazoi teknikoak, antolaketako arrazoiak edo ekoizpenarekin lotutako arrazoiak
daudenean, eta enpresaren eta langileen ordezkarien arteko adostasuna badago. Adostasun
batera heldu ezean, hitzarmenaren batzordearen esku utz liteke akordio eza. Batzorde horrek
esku hartzen ez badu edo akordio batera heltzen ez badira, alderdiek Precora jo beharko dute.
Precok akordio eza konpontzen ez badu, alderdietako edozeinek ORPRICCEren esku utz dezake
konponbidea; haren egoitza LHKn dago.

4 http://explotacion.mtin.gob.es/regcon/pv/index.htm

7. GRAFIKOA.
INAPLIKAZIOEN ERAGINPEKO PERTSONAK, GUZTIRA

EAE. Lehenengo seihilekoa

LANEKO GATAZKAK ETA ENPLEGUA
ERREGULATZEKO ESPEDIENTEAK

2.4- GREBAK

Gure erkidegoan gertatu diren gatazkak aztertzen hasi
aurretik, kontuan izan behar da 2023ko urtarriletik apirilera
arteko greben gaineko datuak bakarrik zeudela eskuragarri
txosten hau egiteko unean. Hortaz, aurreko ekitaldiekin
alderatzeko, urte bakoitzeko lehenengo lau hilabeteetako
datuak hartuko ditugu.

Eusko Jaurlaritzako Lan eta Enplegu Sailak argitaratutako
datuen arabera, 2023ko lehenengo lau hilabeteetan zehar 134
greba zenbatu zituzten EAEn. Horiek 7.106 pertsonari eragin
zieten, eta 33.606 lanaldi galdu ziren.

Aurreko urteko aldi berarekin alderatuta, greba-kopurua

% 18,6 hazi zen, eraginpeko pertsonen kopurua % 36,3 jaitsi
zen eta lan egin gabeko lanaldien kopurua % 35,9 murriztu
zen.

8. GRAFIKOA.
EAE. GREBA KOPURUA, ERAGINPEKO LANGILE KOPURUA ETA LAN EGIN
GABEKO LANALDIAK. URTARRILA-EKAINA

117.123

60.819

52.422
46.496

32.35 33.606
21.229

10.06 6.920 Sk 7. 106
80 101 . 92 2.059 85 113 . 134

Grebak  mEraginpeko pertsonal mLan egin gabeko lanaldiak

Iturria: Lan eta Enplegu Saila. Eusko Jaurlaritza.

Aurreko urtean bezala, negoziazio kolektiboak jarraitu zuen
greben arrazoi nagusia izaten. Hala, negoziazio-prozesu
horiekin lotutako gatazkek eragin zituzten 2023ko greben

% 89,6 eta lan egin gabeko lanaldien % 85,1; hala, greben

eraginpeko pertsonen % 89,11 eragin zieten gatazka horiek.

Halaber, nabarmentzekoa da enpresako gatazken ondorioa
izan zirela greba gehienak. Lehenengo lau hilabeteetan
erregistratutako 22 sektore-gatazkek lan egin gabeko
lanaldien % 19,6 baino ez zituzten eragin; 1.305 pertsonak
parte hartu zuten horietan, hau da, grebetan parte hartu
zuten langileen % 18,4k.

Jarduera-sektorearen arabera, zerbitzuen sektorean egin
ziren greben % 68,7, eta sektore horri zegozkion eraginpeko
langileen % 54,6 eta lan egin gabeko lanaldien % 69,3.

Industriako gatazkekin lotuta egon ziren greben % 27,6,
eraginpeko pertsonen % 44,5 eta lan egin gabeko lanaldien
% 26,6. Aldiz, eraikuntza sektoreari zegozkion greben % 3,
eraginpeko langileen % 0,7 eta lan egin gabeko lanaldien
guztizkoaren % 4,1.

Bestetik, nekazaritza-sektorean gatazka bakar bat
erregistratu zen, eraginpeko 12 pertsonarekin (guztizkoaren
% 0,2) eta lan egin gabeko 10 lanaldirekin (guztizkoaren

% 0,03).

2.5- PRECO-N AURKEZTUTAKO GATAZKAK

Lan Harremanen Kontseiluak Preco akordioa (Lan Gatazkak
Ebazteko Borondatezko Prozedurei buruzko Lanbide Arteko
Akordioa) kudeatzen du haren hiru lurralde-zerbitzuen bidez.
2000ko otsailaren 16an (66 zenbakidun EHAA, 2000ko
apirilaren 4koa) sinatu zuten Preco akordioa Euskal
Autonomia Erkidegoan ordezkaritza handiena duten
konfederazio sindikal eta enpresarial guztiek (ELA, LAB,
CCOO, UGT eta Confebask).

2023ko lehenengo seihilekoan 401 eskaera aurkeztu zituzten,
aurreko urteko aldi berean baino 111 gehiago, eta horiek
92.256 pertsonari eragin zieten (2022an 63.803ri). Aurreko
urtearekin alderatuta, aurkeztutako eskaera-kopurua % 38,3
hazi zen, eta eraginpeko langileen kopurua % 44,6.

Aurreko txostenetan aipatu bezala, Covid-19 koronabirusaren
pandemiarekin lotutako gatazken ondorioz, 2021ean gora egin
zuen aurkeztutako eskaera-kopuruak. Kasu askotan, eskaera
horiek lotuta zeuden ezarritako babes- eta segurtasun-
neurriekin, ABEEE-en baldintzekin eta garapenarekin, eta
alarma-egoera indarrean zegoen bitartean onartutako
araudiaren aplikazioarekin lotutako gatazkekin.

9. GRAFIKOA.
PRECO-N AUVRKEZTUTAKO GATAZKA KOPURUA ETA ERAGINPEKO LANGILEEN
KOPURUA URTARRILA- EKAINA

Gatazka-kopurua Eraginpeko pertsonak

192.388

131.733
108.173
92.090 I~
371 381 401 78.817
I 304 67 268 275 I 290 | I o1 650 63i03 |

2016 2017 2018 2019 2020 2021 2022 2023 2016 2017 2018 2019 2020 2021 2022 2023

2022an, pandemiaren faserik larriena gainditu ondoren,
gatazka-kopurua asko jaitsi zen eta koronabirusa agertu aurreko
ekitaldietako balioetara gerturatu zen.

Hala ere, 2023ko lehenengo sei hilabeteetan, aurreko
ekitaldietan erregistratutako balioak gainditu zituen PRECOn
aurkeztutako gatazka-kopuruak.

Saioak egiteko moduari dagokionez, 2023an zehar aurrez-
aurreko bilerak, bilera telematikoak zein bilera mistoak (aurrez-
aurre eta telematikoki) egin dira, alderdietako batek aukera
horien alde egin duenean eta beste alderdia ados agertu denean.

2023ko urtarrila-ekaina aldian amaitutako gatazkei dagokienez
(guztira 389), adostasunen ehunekoa % 28koa izan da (aurreko
urteko lehenengo seihilekoan % 26,9koa).

Aurten ere aurreko urteetako joera errepikatu da, eta behera
egin dute Lan Harremanen Kontseiluko elkargoko profesionalen
esku-hartzearen bidezko kontziliazio-, bitartekaritza- edo
arbitraje-prozedurek. Seihileko honetan amaitutako gatazken

% 5,1ean izan ziren horiek (2021ean % 3,8).

Zehazki, 2023ko urtarriletik ekainera 17 gatazka kolektibo
amaitu ziren kontziliazio-prozeduraren bidez, eta ia guztiak (16)
lotuta zeuden afiliazio sindikala ziurtatzeko prozedura
bereziarekin. Era berean, arbitraje-prozedura banaren bidez
amaitu ziren 2 gatazka.

2.6- ENPLEGU-ERREGULAZIOKO ESPEDIENTEAK

2023ko urtarrilaren letik ekainaren 30era enplegua
erregulatzeko 151 espediente aurkeztu zituzten EAEn, eta
horiek 3.537 langileri eragin zieten. Hortaz, aurreko urteko
aldi berarekin alderatuta, % 65,8 murriztu zen espediente-
kopurua (2022ko lehenengo seihilekoan 441) eta % 77,3
eraginpeko pertsonen kopurua (2022an 15.592).

10. GRAFIKOA.
EAE-N AUVRKEZTUTAKO ENPLEGUA ERREGULATZEKO ESPEDIENTEN ERAGINPEKO
PERTSONAK (ABEEE ETA EEE). ERAGINPEKO PERTSONEN GUZTIZKOA, URTEKA*

210.019

200.000

100.000

86.166

32.723

I I I I I I19.772
3.537

*2023. urtea: urtarrilaren letik ekainaren 30era aurkeztutako espedienteen eraginpeko pertsonak. Gainerako ekitaldietan, urte osoa.

Tturria: Lan eta Enplegu Saila. Eusko Jaurlaritza.

Koronabirusaren agerpenak eragindako krisi ekonomiko
gogorraren ondorioz, enplegua erregulatzeko espedienteek
eskaintzen zituzten malgutasun-neurrietara jo zuten enpresa
askok uneren batean. Hala, aurreko urteko datuak baino
askoz ere handiagoak dira 2020. urteari dagozkionak.

2022an normaltasuna itzuli zen pixkanaka eta amaitu egin
ziren ezarritako murrizketak. Ondorioz, izapidetutako
espediente-kopurua izugarri murriztu zen. 2023ko lehenengo
seihilekoan berriz ere jaitsi zen eraginpeko pertsonen
kopurua, eta 2016ko lehen seihilekoan erregistratutako
kopurua baino apur bat baxuagoa izan zen (3.807 pertsona).

Espediente gehienak arrazoi ekonomikoengatik aurkeztu
zituzten (103 espediente), eta horiek 3.268 pertsonari eragin
zieten. Enplegua erregulatzeko 37 espediente ezinbesteko
arrazoiengatik aurkeztu zituzten, eta 157 langileri eragin
zieten. 11 espediente, berriz, arrazoi teknologikoengatik
(arrazoi teknikoak, antolaketakoak edo ekoizpenekoak)
aurkeztu zituzten, eta horiek 112 langileri eragin zieten.

Aurreko urtearekin alderatuta, behera egin zuten ezinbesteko
arrazoiengatik aurkeztutako espedienteen eraginpeko
pertsona-kopuruak (-% 77), arrazoi ekonomikoek kaltetutako
langile-kopuruak (-% 76,2) eta arrazoi teknologikoen
eraginpeko pertsona-kopuruak (-% 72,9).

11. GRAFIKOA.
EAEN URTARRILETIK EKAINERA AUVRKEZTUTAKO ENPLEGUA
ERREGULATZEKO ESPEDIENTEEN ERAGINPEKO PERTSONAK

14.412
2.667
969
211 532 338 .
— - | —
Iraungitzea Murrizketa Etetea Iraungitzea Murrizketa Etetea
2022 2023
Iturria: Lan eta Enplegu Saila. Eusko Jaurlaritza.

Pertsona gehienei, % 85i, aldi baterako enplegua erregulatzeko
espedienteak aplikatu zizkieten (lanaldia eteteko edo
murrizteko ABEEEak), baina dezente igo zen lan-harremana
iraungitzeko espedienteen eraginpeko langile kopura: 2023ko
lehen seihilekoan 532 pertsona izan ziren, aurreko urteko
garai berekoen bikoitza, 211 pertsona izan baitziren.

Sektorearen arabera, industria-sektoreko enpresek
aurkeztutako espedienteen igoera nabarmentzen da. Sektore
horri zegozkion espedienteen % 39,7 eta eraginpeko langileen
% 73,8.

Zerbitzuen sektoreari espediente-kopuru handiagoa zegokion
(guztizkoaren % 43,1), baina eraginpeko pertsonen % 23
bakarrik.

Eraikuntza eta lehen sektorea kokatu ziren azken postuetan.
Eraikuntzari zegozkion espedienteen % 3,3 eta eraginpeko
pertsonen % 2,2, eta nekazaritza eta arrantzari % 13,9 eta % 1,
hurrenez hurren.

3. ENPLEGUA ETA KONTRATAZIOA

Atal honetan, lehenik eta behin, jakinarazitako
kontratazioaren bilakaera aztertuko dugu, hau da,
lehenengo seihilekoan zehar sinatutako kontratu finkoen
edo aldi baterako kontratuen kopurua. Ondoren, Gizarte
Segurantzako afiliazioak 2023ko ekainean zuen egoera
aztertuko dugu.

Enplegu-datuen analisiarekin hasi aurretik, aipatu
beharrekoa da 2023ko lehenengo seihilekoko datuak alderatu
egiten direla, bai 2022ko garai berekoekin, bai 2019ko garai
berekoekin, egungo egoeraren eta pandemiaren aurreko
egoeraren arteko aldeak ikusi ahal izateko.

3.1- JAKINARAZITAKO KONTRATAZIOAREN BILAKAERA

2023ko lehen hiruhilekoan 356.241 kontratu sinatu zituzten
EAEn. Horietatik % 26,3 (93.554) mugagabeak izan ziren eta,
gainerako % 73,7ak (262.687), aldi baterakoak.

3. TAULA.
EAE-N LEHENENGO SEIHILEKOAN ZEHAR JAKINARAZITAKO KONTRATU
KOPURUA, KONTRATU MOTAREN ARABERA

2019ko L 2022ko L 2023ko L

seihilekoa seihilekoa seihilekoa
Mugagabeak 42.030 92.078 93.554
Aldi baterakoak 445.535 319.879 262.687
GUZTIRA 487.565 411.957 356.241

Tturria: SEPE.

2022an indarrean sartu zen abenduaren 28ko 32/2021 Errege
Lege Dekretua, lan-erreformarako presazko neurriei
buruzkoa. Haren bidez, arau berriak ezarri zituzten aldi
baterako kontrataziorako, eta mugatu egin zuten. Horren
ondorioz, nabarmen murriztu da sinatutako aldi baterako
kontratuen kopurua, eta asko igo da kontratazio mugagabea.

2022aren aurretik, EAEn sinatzen ziren kontratuen % 90 aldi
baterakoak ziren (2019an % 91,4). Ehuneko hori % 77,6ra
jaitsi zen 2022ko lehenengo seihilekoan, eta % 73,7ra 2023ko
aldi berean®.

3 Aipatu dugun moduan, 2023ko datuak 2022ko eta 2019ko datuekin bakarrik
alderatuko ditugu, eta ez ditugu 2020ko eta 2021¢cko datuak txertatutako. Izan ere,
pandemiaren ondorioz, ekitaldi horietan jakinarazitako kontratu-kopurua asko jaitsi
zen itxialdien eta jardueraren murrizketen eraginez.

12. GRAFIKOA.
EAE-N LEHENENGO SEIHILEKOAN ZEHAR JAKINARAZITAKO KONTRATUEN

BANAKETA

2019. urtea 2022. urtea 2023. urtea

0,
B % 22,4

| N

e

= Mugagabeak = Aldi baterakoak

|~
e’

Tturria: SEPE.

2022ko aldi berarekin alderatuta, lehenengo seihilekoan
sinatutako kontratu-kopurua neurri handiagoan murriztu zen
gizonen artean (-% 15,5), emakumeen artean baino (-% 11,6).
Modu korrelatiboan, kontratazio mugagabeak gora egin zuen
gizonen kasuan (+% 4,1) eta apur bat jaitsi zen emakumeen
kasuan (-% 1,1).

Ondorioz, 2022ko eta 2023ko datuen erakusten dutenez,
kontratazio-profila aldatu egin da, eta kontratu mugagabeen
pisua asko hazi da. Hala, 2019ko lehen seihilekoan
jakinarazitako 100 kontratutik 8,6 izan ziren mugagabeak,
2022an 100 kontratutik 22,4 ziren mugagabeak, eta 2023ko
aldi berean, aldiz, 26,3.

Kontratu mugagabeen kopurua handitzeak eta aldi baterako
kontratazioa murrizteak lan-merkatuaren osaeran izan duen
eragina hobeto ulertzeko, Gizarte Segurantzako afiliazioaren
bilakaera aztertu behar da, kontratu-motaren arabera. Horixe
egingo dugu hurrengo atalean.

3.2- GIZARTE SEGURANTZAKO AFILIAZIOAREN BILAKAERA

Joan den maiatzerako, milioi bat pertsona baino gehiago
zeuden Gizarte Segurantzan afiliatuta, EAEn. 2023ko lehen
seihilekoaren amaieran 1.002.954 pertsona® zeuden afiliatuta,
2013ko abuztuan baino 137.487 gehiago; urte hartan, 2007ko
krisi handiaren ondorioz, 865.467 pertsonara murriztu zen
afiliatu-kopurua (hileko batezbestekoa), zifrarik baxuena hiru
bosturtekotan.

13. GRAFIKOA.
GIZARTE SEGURANTZAKO AFILIAZIOEN BILAKAERA EAEN (HILABETE
BAKOITZEKO BATEZBESTEKOA)

1.050.000

1.000.000

Iturria: Gizarte Segurantza.

Aurreko urtearekin alderatuta, 2022ko ekainean baino 15.775
afiliatu gehiago (+% 1,6) zeuden 2023ko ekainean. Analisia
sexuaren arabera banakatuz gero, emakumeen batez besteko
afiliazioa 2022an erregistratutakoa baino % 1,9 handiagoa
izan zen, eta gizonena % 1,3 handiagoa.

Afiliazioaren hazkundea, batez ere, Erregimen Orokorrean
gertatu zen, 17.751 pertsonan hazi zelako (+% 2,3). Izan ere,
Besteren Konturako Itsasoko Langileen Erregimen Bereziko
afiliazioa (60 afiliatu gehiago) eta Etxeko Langileen Erregimen
Bereziko afiliazioa (336 afiliatu gehiago) hazi egin ziren, baina
gainerako erregimenetako afiliazioak behera egin zuen.
Autonomoak nabarmendu ziren, afiliatu- kopurua 1.754
pertsona gutxitu baitzen.

6 Gizarte Segurantzak 2023ko uztailaren 15ean argitaratutako datuak.

4. TAULA.
EAE-KO GIZARTE SEGURANTZAKO AFILIATUAK, ERREGIMENAREN ARABERA
(HILEKO BATEZBESTEKOA)

ITsasoko | iITsasoko ERREGIMEN | ERREGIMEN
LANGILEEN | LANGILEEN |NEKAZARITZ| OROKORRA | OROKORRA
ERREGIMEN | ERREGIMEN AKO (ETXEKO |(NEKAZARITZA
BEREZIA BEREZIA | LANGILEEN | LANGILEEN [KOLANGILEEN
(Besteren (Norbere SISTEMA SISTEMA SISTEMA | ERREGIMEN SISTEMA
AUTONOMOAK kontura) kontura) BEREZIA BEREZIA) BEREZIA) OROKORRA GUZTIRA
2019ko eka. 167.714 3.995 358 4.251 28.973 3.291| 764.835 973.417
2022ko eka. 165.902 3.803 307 3.839 28.241 2.891| 782.197 987.181
2023ko eka. 164.147 3.863 289 3.728 28.577 2.401 799.948 1.002.954
Aldea 2023-
2022 -1.755 60 -18 -111 336 -490 17.751 15.773
Aldakuntza %
2023/2022 -1,1 1,6 -5,9 -2,9 1,2 -16,9 2,3 1,6

Halaber, nabarmendu beharrekoa da Erregimen Orokorreko
afiliazioak 2022ko ekainetik 2023ko ekainera izandako
hazkundearen (+17.751) zati handi bat sektore pribatuko
soldatapeko langileen hazkundearen (+13.052 langile)
ondorioa izan zela. Aldiz, bi data horien artean 4.699
pertsonako hazkundea baino ez zuen izan sektore publikoko
enpleguak.

Iturria: Gizarte Segurantza.

S. TAULA.
EAE-KO GIZARTE SEGURANTZAKO AFILIATUAK, KONTRATU MOTAREN
ARABERA (HILEKO BATEZBESTEKOA)

M - | M A Aldi baterakoa - Aldi Ikasketa-, Beste GUZTIRA
Lanaldi osoa Lanaldi finkoak Lanaldi osoa baterakoa - |prestakuntza- eta| batzuk (*)
partziala Lanaldi praktika-
partziala kontratua
2019ko eka. 380.966 72.478 10.585 136.073 82.238 9.705| 72.791| 764.835
2022ko eka. 419.576 91.119 17.152 114.965 56.448 7.972| 74.966| 782.197
2023ko eka. 448.193| 102.240 24.176 101.632 42.537 6.661| 74.510[ 799.948
[Aldea 2023-
2022 28.617 11.121 7.024 -13.333f -13.911 -1.311 -456 17.751
Aldakuntza %
2023/2022 6,4 12,2 41,0 -11,6 -24,6 -16,4 -0,6 2,3

(¥) Barne hartzen ditu kontraturik ez duten afiliatuak (funtzionarioak), zaintzaile ez profesionalak eta akats edo ez-egite baten ondorioz fitxategian kontratu-mota
agertzen ez zaien horiek. Erregimen Orokorreko afiliatuak bakarrik hartzen ditu barne; kanpoan uzten ditu nekazaritzako eta etxeko langileen sistema bereziak.

Afiliazioa kontratu-motaren arabera aztertuta, ikus dezakegu
2022ko ekainarekin alderatuta murriztu egin zela aldi
baterako kontratuarekin eta ikasketa-, prestakuntza- edo

Iturria: Gizarte Segurantza.

praktika-kontratu batekin afiliatutako pertsonen kopurua.
Gainerakoek, hau da, kontratu mugagabeek eta aldizkako

finkoek, gora egin zuten.

GRLILHK

14. GRAFIKOA.

EAE. LAN-KONTRATUA DUTEN ETA GIZARTE SEGURANTZAKO ERREGIMEN
OROKORREAN AFILIATUTA DAUDEN SOLDATAPEKO LANGILEEN BANAKETA,
KONTRATU MOTAREN ARABERA, BESTE BATZUK KANPOAN UTZITA (HILEKO

-

% 11,9

% 19,7

% 10,5

= % 67,1
% 55,0

2019ko ekaina

% 16,3

%24 &
% 12,9

% 59,3

2022ko ekaina

% 14,0
% 3,3

% 14,1

= % 79,2

% 61,8

2023ko ekaina

Gure analisia lan-kontratua duten eta Erregimen Orokorrean
afiliatuta dauden langileetara mugatzen badugu, eta

kontratu-motaren arabera duten banaketa aztertzen badugu,
2019tik’, honakoa ikus dezakegu:

-2019 eta 2023 artean 12,1 hazi zen kontratu mugagabea
zuten pertsonen ehunekoa: 2019ko ekainaren amaieran
% 67,1ekoa zen, 2022ko ekainean % 74,6koa eta 2023ko

ekainean % 79,2koa.

-2019an, lanaldi osoko kontratu mugagabea zuten lan-
kontratua zuten soldatapeko langileen % 55ek; 2022an
% 59,3ra igo zen ehuneko hori, eta 2023ko ekainean

% 61,8ra.

7 Aipatu dugun moduan, 2023ko datuak 2022ko eta 2019ko datuekin bakarrik

alderatuko ditugu, eta ez ditugu 2020ko eta 2021eko datuak txertatutako. Izan ere,

pandemiaren ondorioz, ekitaldi horietan behera egin zuen jarduerak eta enplegua
aldatu egin zen, itxialdien eta jardueraren murrizketen eraginez. Horrek azterketa

itxuraldatuko luke.

BATEZBESTEKOA)

mIkasketa-, prestakuntza- eta
praktika-kontratua

m Aldi baterakoa - Lanaldi
partziala

m Aldi baterakoa - Lanaldi
osoa

m Aldizkako finkoak
m Mugagabea - Lanaldi

partziala

mMugagabea - Lanaldi osoa

Iturria: Gizarte Segurantza.

-Aldi baterako kontratua zuten langileen ehunekoa ia 12
puntu murriztu zen: soldatapeko langileen % 31,6 ziren
2019ko ekainean, eta % 19,9ra pasa ziren 2023an.

-Aldizkako kontratu finkoa zuten afiliatuen kopurua asko
handitu zen: 2019ko ekainean 10.585 pertsona ziren, eta
2023ko ekainean 24.176. Hala ere, ordezkaritza txikia
izaten jarraitu zuten afiliatu guztien artean. Izan ere,
aztertutako kolektibo osoaren % 1,5 baino ez zegokion
kontratu-mota honi 2019an, eta guztizkoaren % 3,3
2023an.

-Lanaldi partzialeko kontratua edo aldizkako kontratu
finkoa zuten pertsonen ehunekoa ez zen ia aldatu: 2019ko
ekainean % 23,9 eta 2023ko ekainean % 23,3.

Ondorio gisa, aipatu beharrekoa da EAEn hazi egin zela
Gizarte Segurantzan afiliatutako pertsona-kopurua, eta
2023ko ekainean milioi bat pertsonatik gora ziren. Funtsean
Gizarte Segurantzako Erregimen Orokorrean kontzentratu zen
hazkundea, eta asko hazi zen kontratu mugagabea zuten
pertsonen kopurua.

3.3- LANGABEZIA TASA ETA ERREGISTRATUTAKO LANGABEZIA

Eustaten Biztanleriaren Jardueraren Araberako Inkestaren
(BJA) arabera, 2023ko bigarren hiruhilekoan % 7,4koa izan
zen EAEko langabezia-tasa. 2008az geroztik ez da izan
langabezia-tasa baxuagorik.

15. GRAFIKOA.
EAEKO LANGABEZIA-TASA (BJA)

Tturria: Eustat.

Gizonen langabezia-tasa % 7,2koa izan zen, eta emakumeena
% 7,6koa. Bi kasuetan 2019ko bigarren hiruhilekoan
erregistratutako mailatik behera (% 9,1 eta % 10,7, hurrenez
hurren).

Bestetik, 2023ko ekainean EAEko enplegu-bulegoetan
erregistratutako langabezia 105.379 pertsonakoa izan zen:
2019ko ekainean baino ia sei mila pertsona gutxiago.

